
An Chlárlann Náisiúnta  Ailse 
Tuarascáil bhliantúil airgeadais agus cuntais
Don bhliain dar críoch 31ú Nollaig 2008 

Ráiteas an Stiúrthóra

Tá an Chlárlann Náisiúnta Ailse ag feidhmiú le cúig bliana déag anois , agus bunaíodh an Bord um an gClárlann Náisiúnta Ailse ocht mbliana déag ó shin i 1991. Tá an Chlárlann anois bunaithe mar phríomhfhoinse faisnéise ar tharlú, chóireáil agus téarnamh ón ailse do phobal na hÉireann. 

Ba é a spreag bunú na Clárlainne i gcéadóir staitisticí tuarascálacha a sholáthar ar an ailse in Éirinn agus go háirithe ar threochtaí geografúla. A fhad agus a leanaimid orainn chun tuarascálacha bliantúla staististiúla a chur amach, cuirimid ar fáil freisin réimse leathan faisnéise agus beirimid tuairisc do Roinn na Sláinte agus na bPáistí agus don FSS chun scéala a thabhairt faoi phleanáil agus luacháil na seirbhísí ailse. D’fhorbraíomar freisin suim agus saineolas, agus clár taighde uileghabhálach in go leor réimsí eile d’fhaireachas na hailse – mar shampla, taighde na seirbhísí sláinte, patrúin chúraim, eacnamaíocht na sláinte, an téarnamh ón ailse agus geograif na sláinte. Cuireann an tuarascáil seo síos ar roinnt de na príomhréimsí gníomhaíochta againn. 
Is iad na luachanna bunúsacha do chlárlann um ailse cáilíocht, comhsheasmhacht agus iomláine na faisnéise. Cothaímid na caighdeáin arda againn sa réimse seo trí chlár uileghabhálach dearfachta cáilíochta, ach, rud is tábhachtaí fós, trí ardcháilíocht na foirne. Ba mhaith liom aitheantas a thabhairt don rannchuidiú as cuimse a thug foireann tiomanta na Clárlainne do chothabháil na gcaighdeán ard againn agus don fhorbairt leanúnach trí ardcháilíocht a gcuid oibre agus a bhflosc chun na nuála. 
Táimid ag súil amach anseo le bheith mar chuid d’Fheidhmeannacht na Seirbhíse Sláinte, mar chuid den Chlár Stiúrtha Ailse Náisiúnta. Tiocfaidh go leor athruithe don Chlárlann dá bharr seo gan dabht agus fáiltímid roimh an deis chun ár gcuid sonraí agus saineolais a chur faoi réir an chláir ailse. Ag an am gcéanna, tá súil againn ár n-ionannas a chaomhnú agus freisin ár ról ach go háirithe , mar chlárlann phobalbhunaithe d’Éirinn, beag beann ar an áit a bhfaigheann na hothair a gcúram ailse. 
Bhí tógáil na gceangal láidir idirnáisiúnta i gcónaí mar chéim thosaíochta againn. Oibrímid go dlúth le comhleacaithe i dTuaisceart Éireann agus sa Bhreatain, le go leor clárlann Eorpach taobh istigh de Mhogalra Eorpach na gClárlann um Ailse agus le cláir chlárlainne um ailse SEER agus CDC sna Stáit Aontaithe trí Chuibhreannas NCI / Uile-Éireann.  Tar éis gur aontaigh Éire a bheith ina ball den Ghníomhaireacht Idirnáisiúnta um Thaighde ar an Ailse ar na mallaibh d’fhág sé seo go bhfuil ról tábhachtach againn sa phríomhghníomhaireacht taighde ailse ar domhan : táimid freisin ag déanamh ról déileála sa chomhoibriú EUROCOURSE chun mogalra staitisticí ailse ar fud na hEorpa a bhunú. 

Harry Comber

Bunú 

Bunaíodh an Bord um an gClárlann Náisiúnta Ailse le hOrdú Reachtúil 19 de 1991, ‘An t-Ordú fán mBord um an gClárlann Náisiúnta Ailse  (Bunú)’  faoi Acht na Sláinte ( Comhlachtaí Corparáideacha) 1991. Urscaoileann an Bord a fhreagrachtaí reachtúla uile tríd an gClárlann Náisiúnta Ailse. Leasaíodh an tOrdú faoi dhó ; sa bhliain 1996 trí I.R Uimh. 293 / 1996 ( An tOrdú fán mBord um an gClárlann Náisiúnta Ailse (Bunú) 1991 Ordú (Leasú)) agus sa bhliain 2009 tríd an Acht Sláinte (Forálacha Ilghnéitheacha) 2009. 

D’fhógair Aire na Sláinte agus na bPáistí Mary Harney T.D. ar 15ú Deireadh Fómhair 2008 go ndéanfaí an Chlárlann Náisiúnta Ailse a iomlánú le Feidhmeannacht na Seirbhíse Sláinte sa bhliain 2010. Dhearbhaigh Aire an Airgeadais é seo ina aitheasc buiséid sa bhliain 2009.

An Bord um an gClárlann Náisiúnta Ailse 

Baineann an tuarascáil airgeadais agus na cuntais bhliantúla seo le tréimhse oifige an Bhoird um an gClárlann Náisiúnta Ailse roimhe seo (2007 – 2009) a raibh na daoine seo a leanas mar bhaill : 

An Dr Elizabeth Keane 

An Dr Tom Crotty 

An Dr Patricia Fitzpatrick 

An Dr Anna Gavin 

An Dr Mary Hynes 

An tOllamh Ivan Perry 

An tUasal  Gordan Watson 

An Dr Tony Holohan 

An Dr Joe Moran 

An Dr David Fennelly 

Cheap Aire na Sláinte agus na bPáistí an Bord reatha ar 1ú Iúil 2009 do thréimhse uasta dhá bhliain. Is iad baill an Bhoird : 

An tUasal Tony O Brien (Cathaoirleach) 

An Dr Donal Hollywood

An Dr Deirdre Murray 

An Dr Anna Gavin 

An Dr Patricia Fitzpatrick 

An tUasal John Mc Cormack 

An Dr John Devlin 

Feidhmeanna Reachtúla 

Is iad feidhmeanna reachtúla an Bhoird um an gClárlann Náisiúnta Ailse mar a sonraíodh in Ordú Reachtúil 19 de 1991 ná : 

1. Faisnéis i ndáil le tarlú agus leitheadúlacht na hailse agus na siadaí gaolmhara in Éirinn a aithint, a bhailiú, a aicmiú, a thaifeadadh, a thaisceadh agus a anailísiú ;
2. Faisnéis i ndáil le gach othar ailse aonair nuafháthmheasta  agus i ndáil le gach siad a tharlaíonn a bhailiú, a aicmiú, a thaifeadadh agus a thaisceadh. 

3. Feidhmiú na sonraí a bhailítear mar seo i dtionscadail cheadaithe taighde agus i bpleanáil agus i mbainisteoireacht na seirbhísí a chothú agus a éascú. 
4. Tuarascáil bhliantúil a fhoilsiú bunaithe ar imeachtaí na Clárlainne. 

5. Comhairle, faisnéis agus cúnamh i ndáil le haon ghné de sheirbhís dá sórt a chur ar fáil don Aire. 

Aidhmeanna 

Is é aidhm na Clárlainne Náisiúnta Ailse faisnéis d’ardcháilíocht a bhailiú ar an ailse agus feidhmiú na faisnéise seo a chothú chun tarlú na hailse a laghdú agus chun an téarnamh a fheabhsú. 

Imeachtaí 

Tá dhá phríomhchatagóir i gceist le himeachtaí na Clárlainne – bailiú na sonraí agus tuairisciú. 

Bailiú na sonraí

Faigheann an Chlárlann sonraí trí phróiseas déchéimeach –  cás fríotha agus cás slánaithe. Tarlaíonn an cás fríotha gar do dháta an fháthmheasa . Próiseas gníomhach é den chuid is mó ; glacann foireann na Clárlainne de fhreagracht orthu na cásanna a aithint. Aithnímid na cásanna go príomha trí thuarascálacha paiteolaíocha (timpeall 85%), trí HIPE (10%), trí fhoinsí ospidéil eile (2%) nó trí theastas báis (3%). Cláraíonn an t-oifigeach cláraithe siada an cás leis an bhfaisnéis atá infhaighte ón bhfoinse.  Roinntear an fhaisnéis seo  leis an bpríomhlárionad próiseála sonraí i gCorcaigh agus is ón áit seo a chóipeáiltear amach í chuig na hoifigigh chláraithe siada eile go léir. Ag an gcéim seo meastar an cás a bheith ‘oscailte’ – is é sin go bhfuil na sonraí neamhiomlán. Is gnách go mbeadh faisnéis againn faoi shuíomh na hailse, dáta an fháthmheasa, aois agus gnéas an othair agus ospidéal an fháthmheasa. Tharlódh go mbeadh roinnt faisnéise infhaighte ar chéim agus ar chóireáil mháinliach freisin ón tuarascáil phaiteolaíoch ach is annamh a bheadh sonraí  ar chéim iomlán agus ar chóireáil infhaighte ag an bpointe seo.  Tá cáilíocht na faisnéise ag an gclárú tosaigh ag brath go trom ar an leibhéal sonra sa tuarascáil phaiteolaíoch a athraíonn go forleathan idir agus go fiú taobh istigh de na hospidéil. I láthair na huaire níl aon teimpléad tuairiscithe paiteolaíoch caighdeánach á fheidhmiú go forleathan don ailse in Éirinn. 
D’fhonn an clárú gníomhach seo a bhreisiú tá foinsí leictreonacha sonraí paiteolaíocha agus raiditheiripeacha go príomha,  á bhforbairt againn le go mbeidh na hospidéil in ann faisnéis a thabhairt don Chlárlann faoi chásanna nua go huathoibríoch. Bhí an dul chun cinn maidir leis seo mall agus bacainneach de bharr uireasa na gcaighdeán bogearra de chuid na seirbhíse sláinte náisiúnta agus an tosaíocht íseal a leagann roinnt ospidéal agus a ranna TF ar shonraí a sholáthar dúinn. Is iondúil gur lúide atá na sonraí leictreonacha mar a fhaightear iad iomlán ná an fhormáid pháipéir ag laghdú a n-úsáideachta tuilleadh. 
Aníos go dtí bliain i ndiaidh clárú tosaigh an cháis ( ag brath ar staid reatha an chláraithe ag an ospidéal ) faigheann an t-oifigeach cláraithe siada cuntais an cháis ar ais agus cuireann sé faisnéis níos iomláine leo ar dhéimeagrafaíocht, tréithe ailse agus cóireálacha. Bíonn eipeasóidí cóireála breise i gceist faoi mar a thagann siad ar ár n-iúl, agus é de rún na cóireálacha uile a thugtar a ghabháil mar chuid den phríomhchúrsa cóireála. B’fhéidir go gcuirfidh oifigigh chlaraithe siada in ospidéil eile faisnéis chóireála agus phaiteolaíoch leis an gcás. A luaithe agus a mheasann an t-oifigeach cláraithe siada an fhaisnéis seo a bheith iomlán bratach a chur leis an gcás sa chaoi go bhfuil sé ‘dúnta’ ( cé gur féidir é a nuashonrú am ar bith amach anseo) agus an cás a sheiceáil ag an bpríomhlárionad próiseála. Ceisteanna a sheoladh chuig an oifigeach cláraithe siada más gá, agus an cás a mhaitseáil le faisnéis ED agus le faisnéis teastais bháis. 
Tábla 1. Uimhir na gcláruithe de réir bliana ar 31ú Nollaig 2008.
	Bliain an tarlaithe
	Na cásanna uile
	% na gcásanna ionchasacha
	Cásanna oscailte
	Cásanna dúnta
	% na gcásanna dúnta

	2002
	24287
	99%
	49
	24238
	100%

	2003
	25317
	100%
	54
	25263
	100%

	2004
	26710
	102%
	69
	26641
	100%

	2005
	26636
	99%
	115
	26521
	100%

	2006
	27909
	101%
	2694
	25215
	90%

	2007
	29205
	103%
	11443
	17762
	61%

	2008
	21187
	73%
	14608
	6579
	31%


Ag deireadh 2008 bhí an clárú do gach bliain aníos go dtí 2007 iomlán  agus 73% iomlán do 2008. Measadh na sonraí cóireála a bheith 91% iomlán do 2007 agus 61% iomlán do 2008. 

Tábla 2. Uimhir na gcóireálacha cláraithe de réir bliana den tarlú ailse ar 31ú Nollaig 2008. 
	Bliain
	Uimh. na gcóireálacha

	2000
	48849

	2001
	50599

	2002
	53802

	2003
	55331

	2004
	57911

	2005
	58229

	2006
	58876

	2007
	52987

	2008
	29030


Tuairisciú 

Soláthraíonn an chlárlann rochtain ar shonraí trí thuarascálacha gnácha, tuarascálacha sprice, seirbhís cheistiúcháin sonraí agus íoslódálacha sonraí; soláthraímid faisnéis bhreise tríd an gclár taighde againn. 

Tuarascálacha gnácha
Patrúin chúraim agus téarnaimh na n-othar ailse in Éirinn 1994 – 2004 

Is éard a bhí anseo ceann amháin de shraith rialta a thugann cur síos uileghabhálach ar chóireáil, tréimhsiú agus téarnamh ón ailse. Tá an ceann is deireanaí bunaithe ar fháthmheas na hailse sna blianta 1994 go 2004 go cuimsitheach. 

Tuarascálacha sprice 
Teilgin ailse go dtí 2005 – 2035 

Cuireann an tuarascáil seo síos ar threochtaí teilgthe na n-ailsí is coitinne aníos go 2035. 

Seirbhís cheistiúcháin sonraí 
Cuireann an chlárlann ar fáil faisnéis mar fhreagra ar líon mór ceisteanna ó bhaill den phobal, ceisteanna Dála, ó lucht taighde agus ó fhoireann na seirbhíse sláinte. Tá sé d’aidhm againn freagra a thabhairt orthu uile ach freagra a thabhairt ar na ceisteanna is coimpléascaí laistigh de sheachtain oibre. Tugtar freagra ar 27 ceist fhoirmiúil go hachomair in aghaidh na míosa de bhreis ar go leor fiosrúchán neamhfhoirmiúil ar an nguthán. 

Staitisticí ar líne agus íoslódálacha sonraí 
Tá uimhreacha cáis agus rátaí réamhríofa de réir chineál na hailse, bliana agus limistéir gheografúil infhaighte trí chomhéadan idirghníomhach ar ár suíomh idirlín. Tá fothacar de thacar sonraí na clárlainne infhaighte freisin don íoslódáil ón suíomh idirlín. Modhnaíodh é seo chun gach faisnéis a d’fhéadfadh a bheith inaitheanta a eisiamh agus nuashonraítear é go bliantúil ar a laghad. 
Clár taighde 
Clúdaíonn an clár taighde reatha againn réimse leathan topaicí in aeiteolaíocht, fáthmheas, scagthástáil, cóireáil agus toradh na hailse. Tá suim ar leith againn sa mharthanas agus i ngnéithe eacnamúla na hailse. 

Áiríonn na tionscadail reatha : 

Ailse phróstatach agus PSA 

Tá tionscadal comhoibrithe leis an ngníomhaireacht Idirnáisiúnta um Thaighde ar an Ailse agus Clárlann Ailse Thuaisceart Éireann ag iniúchadh na gceangal idir scagthástáil PSA, bithóipse phróstatach agus rátaí tarlaithe na hailse próstataí. 

Eacnamaíocht sláinte na hailse in Éirinn 

Comhlánaíodh Measúnú Teicneolaíochta ar scagthástáil na hailse calaireictí don Údarás um Fhaisnéis agus Cáilíocht Sláinte (HIQA) arna fhoilsiú ag HIQA. 

Impleachtaí airgeadais fáthmheasa ailse d’othair 

Iniúchann an tionscadal seo, i gcomhar le Cumann Ailse na hÉireann, an éifeacht airgeadais ar dhaoine aonair agus a dteaghlaigh atá ag fáthmheas ailse.   
Cúiseanna á ransú do rátaí ísle cóireála i mná níos sine a bhfuil ailse orthu (tionscadal cóireála)  

Ar lean ó fhoilsiú tuarascála ar an ailse sna mná le Comhairle Sláinte na nBan, tá tosaithe againn ar thionscadal comhoibrithe chun an fáth go bhfuil rátaí cóireála na hailse sna mná is sine níos ísle a iniúchadh.  

FINBAR 
Tá bailiú na sonraí don staidéar uile-Éireann seo ar chúiseanna ailse an éasafagais anois comhlánaithe ach tá anailísiú na sonraí ag dul ar aghaidh go leanúnach. 

Scagthástáil na hailse ceirbeacs / HPV

Táimid ag déanamh staidéir ar dhearcadh na mban Éireannach ar thástáil HPV mar chuid den scagthástáil don ailse cheirbeacs. 

Staidéar cás-stiúrtha ar an ailse phaincréasach (PanCAM) 

Tá bailiú na sonraí agus an anailís tosaithe do staidéar ar na cúiseanna atá le hailse phaincréasach. 
Foilseacháin Phiarmheasúnaithe i 2008 / 2009 

1. Tosca a spreagann  tástáil –PSA na bhfear aisiomptómach i dtír gan aon treoirlínte : suirbhé náisiúnta ar chleachtóirí ginearálta. Drummond FJ, Carsin AE, Sharp L, Comber H. BMC Fam Pract. 2009 Ean 12 ; 10(1) 3. 

2.  An bhaint atá idir alcól agus Éasafagaiteas Aife, Éasafagas  Barrett agus Adanacarcanóma Éasafagach. Anderson LA, Cantwell MM, Watson RG, Johnston BT, Murphy SJ, Ferguson HR, Mc Guigan J, Comber H, Reynolds JV, Murray LJ. Gaistreintreolaíocht . 2008 Noll. 3 

3. Mór-éagsúlachtaí idirshaotharlainne i gcleachtaí tástála PSA : torthaí ó shuirbhéithe náisiúnta in Éirinn i 2006 agus 2007. Drummond FJ, Sharp L, Comber H, Ir. J Med Sci. 2008 Noll ; 177(4) : 317-23.  
4. Innéacs gleicéimeach, carbaihíodráit agus iontógálacha snáithín agus priacal éasafagaitis aife,  Éasafagais Barrett agus adanacarcanóma éasafagach. Mulholland HG, Cantwell MM, Anderson LA, Johnston BT, Watson RG, Murphy SJ, Ferguson HR, Mc Guigan J, Reynolds JV, Comber H, Murray LJ. Stiúradh na gCúiseanna Ailse 2008 Deireadh Fomh. 7. 

5. Éagóir i dtorthaí agus i gcóireáil na hailse calaireictí : staidéar pobalbhunaithe.  Carsin AE, Sharp L, Cronin-Fenton DP, Céilleachair AO, Comber H. Br J Cancer. 2008 Iúil 22 ; 99(2) : 266-274. 

6. Tarlú méadaitheach charcanóma na cille duánaí in Éirinn. Falebita OA, Mancini S, Kiely E, Comber H. Int Urol Nephrol. 2008 Meitheamh 20; 

7. An ailse éasafagach : an cúramóir, an tsláinte intinne agus an strus. Donnelly M, Anderson LA, Johnston BT, Watson RG, Murphy SJ, Comber H, Mc Guigan J, Reynolds JV, Murray LJ. Sochoinceolaíocht. 2008 Bealtaine 12 . 
Foireann
Bhí 29.2 FTE (uasteorainn 29.6) lán foirne buan ar 31ú Nollaig 2008, le 11.0 FTE breise sealadacha arna gcistiú ó bhuiséad na Clárlainne. Cistíodh 6.5 taighdeoirí FTE ó fhoinsí seachtracha ( An Bord um Thaighde ar an Sláinte nó Cumann Ailse na hÉireann ). Bhí foireann na Clárlainne ar 31 / 12 / 08 mar a leanas :

	
	
	FTE
	líon
	 FTE iomlán
	Líon iomlán

	Grúpa
	Grád
	Eachtar-chistithe
	buan
	sealadach
	Eachtar-chistithe
	buan
	sealadach
	
	

	Riarthach
	Stiúrthóir Ard PO
	 
	1.0
	 
	 
	1
	 
	1.0
	1

	 
	IV
	 
	
	1.0
	 
	
	1
	1.0
	1

	 
	V
	 
	1.0
	
	 
	1
	
	1.0
	1

	 
	VI
	 
	1.0
	
	 
	1
	
	1.0
	1

	Iomlán
	
	 
	3.0
	1.0
	 
	3
	1
	4.0
	4

	Cáilíocht Sonraí
	CNM2
	 
	0.6
	 
	 
	1
	 
	0.6
	1

	 
	IV
	 
	1.9
	3.0
	 
	2
	3
	4.9
	5

	 
	VI
	 
	
	2.0
	 
	
	2
	2.0
	2

	 
	VII
	 
	1.0
	
	 
	1
	
	1.0
	1

	Iomlán
	
	 
	3.5
	5.0
	 
	4
	5
	8.5
	9

	ICT
	V
	 
	0.6
	2.0
	 
	1
	2
	2.6
	3

	 
	VII
	 
	1.0
	
	 
	2
	
	1.0
	2

	 
	VIII
	 
	0.8
	
	 
	1
	
	0.8
	1

	Iomlán
	
	 
	2.4
	2.0
	 
	4
	2
	4.4
	6

	Taighde
	Léachtóir Sin. 
	 
	2.0
	 
	 
	2
	 
	2.0
	2

	 
	III
	1.0
	
	
	1
	
	
	1.0
	1

	 
	IV
	1.0
	
	1.0
	1
	
	1
	2.0
	2

	 
	V
	3.5
	
	1.0
	4
	
	1
	4.5
	5

	 
	VI
	1.0
	1.0
	
	1
	1
	
	2.0
	2

	Iomlán
	
	6.5
	3.0
	2.0
	7
	3
	2
	11.5
	12

	Clárú 
	Banaltra Foirne Shinsearach
	 
	4.7
	 
	 
	6
	 
	4.7
	6

	 
	Banaltra Foirne
	 
	6.6
	1.0
	 
	7
	1
	7.6
	8

	 
	SSN décháilithe
	 
	6.0
	
	 
	7
	
	6.0
	7

	Iomlán
	 
	 
	17.3
	1.0
	 
	20
	1
	18.3
	21

	An Fhoireann uile
	 
	6.5
	29.2
	11.0
	7
	34
	11
	46.7
	52


Cuntais don bhliain dar críoch 31 Nollaig 2008 
Tá sliocht as cuntais iniúchta bhliantúla an Bhoird um an gClárlann Náisiúnta Ailse tugtha thíos. Tá cóip iomlán de na cuntais iniúchta infhaighte freisin ar ár suíomh idirlín ag www.ncri.ie/annualaccounts 
	Baill an Bhoird

2005-2008


	An Dr Elizabeth Keane (Cathaoirleach )       

An Dr Tom Crotty 

An Dr David Fennelly 

An Dr Patricia Fitzpatrick 

An Dr Anna Gavin 

An Dr Tony Holohan 

An Dr Mary Hynes 

An Dr Joseph Moran 

An tOllamh Ivan Perry 

An tUasal Gordon Watson

	Stiúrthóir
	An Dr Harry Comber

	Seoladh Gnó
	Foirgneamh 6800, Páirc Ghnó Aerfort Chorcaí,
Bóthar Chionn tSáile, 

Corcaigh.

	Iniúchóir
	An tArdReachtaire Cuntas agus Ciste,  

Caisleán Átha Cliath,  

Baile Átha Cliath 2. 

	Baincéirí
	Banc-Aontas Éireann cpt, 

66 An Meal ó dheas, 

Corcaigh.  


Ráiteas ar Fhreagrachtaí Bhaill an Bhoird 

Ceanglaíonn an tOrdú fán mBord um an gClarlann Náisiúnta Ailse (Bunú) 1991 ar bhaill an Bhoird ráitis airgeadais a ullmhú do gach bliain airgeadais a thugann léargas fíor agus cothrom ar staid chúrsaí an Bhoird agus a ioncam agus a chaiteachas don tréimhse sin. Agus na ráitis airgeadais sin á n-ullmhú tá an Bord ceangailte chun :

· Polasaithe oiriúnacha cuntasaíochta a roghnú agus iad a chur i bhfeidhm ansin go comhsheasmhach ; 

· Breithiúnais agus meastacháin a dhéanamh atá réasúnta agus stuama ; 
· Déanamh de réir na gcaighdeán cuntasaíochta fóirsteanach, faoi réir aon imeachtaí ábhartha nochta agus mínithe sna ráitis airgeadais ; 

· Na ráitis airgeadais a ullmhú ar bhonn gnó atá ar siúl mura bhfuil sé cuí a thoimhdiú nach leanfaidh an Bord air ag feidhmiú. 

Tá an Bord freagrach i dtaifid chuí chuntasaíochta a choinneáil a nochtann go réasúnta beacht ag am ar bith riocht airgeadais an Bhoird um an gClárlann Náisiúnta Ailse agus a chuireann ar a chumas a chinntiú go ndéanann na ráitis airgeadais de réir an Ordaithe. Tá sé freagrach freisin i sócmhainní an Bhoird um an gClárlann Náisiúnta Ailse a choinneáil slán agus dá bhrí sin i mbearta réasúnta a ghlacadh chun an chalaois agus mírialtachtaí eile a chosc agus a bhrath. 

Thar ceann an Bhoird 

             Ball den Bhord 

An Bord um an gClárlann Náisiunta Ailse 

Ráiteas ar Stiúradh Airgeadais Inmheánach don bhliain dar críoch 31 Nollaig 2008 

Freagrachtaí 

Thar ceann an Bhoird um an gClárlann Náisiúnta Ailse admhaím ár bhfreagracht chun a chinntiú go gcoinnítear agus go n-oibrítear córas éifeachtúil stiúrtha airgeadais inmheánaigh. 
Ní féidir leis an gcóras seo ach deimhniú réasúnta murab ionann agus deimhniú iomlán a chur ar fáil go gcoinnítear na sócmhainní slán, go n-údaraítear na hidirbhearta agus go dtaifeadtar iad go cuí agus go gcoisctear nó go mbraithfí i dtréimhse thráthúil earráidí ábhartha nó mírialtachtaí. 

Príomhnósanna imeachta Stiúrtha 

Is iad na príomhnósanna imeachta a suíodh agus iad deartha chun stiúradh éifeachtúil airgeadais a sholáthar : 

· Strúchtúr bainisteoireachta léirshainmhínithe le deighilt chuí na ndualgas ar fud na heagraíochta. 

· Cuireadh le chéile doiciméad um nósanna imeachta ag leagan amach na dtreoracha do gach limistéar gníomhaíochta airgeadais don bhliain 2008. Shonraigh sé seo na nósanna imeachta do riaradh na dtuarastal, na sonrasc agus na n-éileamh caiteachais chomh maith le nósanna imeachta do fháil agus diúscairt na sócmhainní.  Bheartaigh Ollscoil Chorcaí sa bhliain 2008 an párolla agus roinnt feidhmeanna próiseála sonraisc . Beartaíodh réitigh rialta idir thaifid an Bhoird um an gClárlann Náisiúnta Ailse agus iad siúd atá á gcoinneáil ag Ollscoil Chorcaí.  

· Thángthas ar aontú maidir le buiséad bliantúil iomlán don  Chlárlann Náisiúnta Ailse a chorpraigh buiséid ar leith don TF agus don Oiliúint agus rinneadh athbhreithniú orthu go léir i rith na bliana. 
· Athbhreithnithe rialta don Choiste Iniúchta ar thuarascálacha airgeadais tréimhsiúla agus bliantúla. 

· Cuirtear breithiúnas an Choiste Iniúchta faoi bhráid an Bhoird um an gClárlann Náisiúnta Ailse. 

Rinne an Coiste Iniúchta athbhreithniú ar éifeachtúlacht na gcóras stiúrtha inmheánach thar ceann an Chlárlann Náisiúnta Ailse. Rinne an Bord um an gClárlann Náisiúnta Ailse athbhreithniú go foirmiúil ar na córais stiúrtha don bhliain 2008 ag cruinniú den Bhord a tionóladh ar 22 Bealtaine 2009. 

Sínithe thar ceann an Bhoird um an gClárlann Náisiúnta Ailse

   An Dr Elizabeth Keane 

   Cathaoirleach  
   Dáta : 29 Meitheamh 09 
AN BORD UM AN gCLÁRLANN NÁISIÚNTA AILSE 

Tuarascáil an Ard-Reachtaire Cuntas agus Ciste le cur i láthair Thithe an Oireachtais 

Tá ráitis airgeadais an Bhoird urn an gChlárlann Náisitiúta AiIse don bhliain dar críoch 31 Nollaig 2008 iniúchta agam faoi Alt 5 d'Acht an Ard-Reachtaire Cuntas agus Ciste (Leasú) 1993. 

Tá na ráitis airgeadais, a ullmhaíodh faoi na beartais chuntasaiochta ama leagan amach sna ráitis, comhdhéanta den Ráiteas ar Bheartais Chuntasaíochta, an Cuntas Ioncaim agus Caiteachais, an Clár Comhardaithe agus na nótai gaolmhara. 

Freagrachtaí an Bhoird agus an Ard-Reachtaire Cuntas agus Ciste faoi seach 

Tá an Bord urn an gClárlann Naisiunta AiIse freagrach as na ráitis airgeadais a ullmhú de réir an Ordaithe um an mBord urn an gClár Naisitmta AiIse (Bunú) 1991, agus as rialtacht na n-idirbheart a chinntiú. Ullmhaionn an Bord na ráitis airgeadais de reir Cleachtais Chuntasaíochta a nGlactar Leis go Coitianta in Éirinn arna mionathrú ag na treoracha ón Aire Slainte agus Leanaí maidir le cuntas a choimeád faoi chostais aoisliúntais. Tá freagrachtaí cuntasaiochta Chomhaltaí an Bhoird leagtha amach sa Ráiteas um Fhreagrachtaí Bhaill an Bhoird. 

Is é m'fhreagrachtsa ná na ráitis airgeadais a iniuchadh de réir cheanglas ábhartha dIí agus rialucháin agus Caighdean Idirnaisitiuna maidir le hlniuchóireacht (Ríocht Aontaithe agus Eire). 

Tuairiscím mo thuairim maidir le cibé an dtugann na raitis airgeadais léargas fiorcheart, de réir Cleachtais Chuntasaíochta a nGlactar Leis go Coitianta in Éirinn. Tuairiscím freisin cibé, dar liom, an raibh leabhair chuntais chuí coinnithe. Lena chois sin, deirim cibé an dtagann na ráitis airgeadais leis na leabhair chuntais. 

Tuairiscim ar aon chás ábhartha nár feidhmíodh suimeanna airgid chun na gcríoch a bhí beartaithe nó sa chás nach leanann na hidirbhearta do na húdarais a rialaíonn iad. 

Tuairiscím freisin mura bhfuil an fhaisnéis agus na mínithe ar fad faighte agam agus atá riachtanach chun críocha m'iniúchta. 

Scrudaim an Raiteas maidir le Rialú Inmheánach Airgeadais le féachaint an léirítear ann gur chomhlíon an Bord an Cód Cleachtais maidir le Rialachas Cornhlachtaí Stáit agus tuairiscím ar aon chás ábhartha nach ndéanann sé amhlaidh, nó más rud é go bhfuil an ráiteas míthreorach nó nach dtagann sé le faisnéis eile atá ar eolas agam de bharr na ráitis airgeadais a bheith iniúchta agam. Ni cheanglaítear orm a bhreithniú cibé an gclúdaíonn an Ráiteas maidir le Rialú Inmheánach Airgeadais gach priacal agus rialú airgeadais, ná teacht ar thuairim maidir le héifeachtacht na nósanna imeachta maidir le priacail agus rialú. 

An Bunús atá le mo Thuairim ar na Ráitis 

I mbun m'fheidhme mar Ard-Reachtaire Cuntas agus Ciste, rinne mé m'iniúchadh ar na ráitis airgeadais de réir Caighdeán Idirnáisiúnta maidir le hIniúchoireacht (Ríocht Aontaithe agus Éire) arna n-eisiúint ag an mBord um Chleachtais Iniúchóireachta agus trí thagairt a dhéanamh do na nithe ar leith is gá a chur san áireamh i ndáil le cursaí bainisteoireachta agus oibriúcháin a ghabhann le comhlachtaí Stáit. Déantar scrudú mar chuid den iniúchadh, ar bhonn tástála, ar fhianaise a bhaineann le suimeanna agus rialtacht na n-idirbheart airgeadais a chuirtear san áireamh sna ráitis airgeadais, agus leis na hidirbhearta a fhoilsítear iontu. Chomh maith leis sin, cuimsíonn an t-iniúchadh measúnacht ar na meastacháin agus ar na breitheanna suntasacha a rinneadh agus na ráitis airgeadais á n-ullmhú, agus measúnacht le féachaint an n-oireann na beartais chuntasaíochta don bhail atá ar chursaí an Bhoird, ar feidhmíodh na beartais sin ar bhealach leanúnach agus ar foilsíodh iad ar bhealach sásúil. 

Phleanáil mé agus rinne mé m'iniúchadh sa chaoi is go bhfaighinn an fhaisnéis agus na mínithe ar fad a mheas mé a bheith riachtanach ionas go mbeadh leordhóthain fianaise agam a d'fhágfadh cinnteacht reasúnach ann go bhfuil na ráitis airgeadais saor ó mhíráiteas ábhartba, cibé acu calaois nó neamhrialtacht eile nó earráid is cúis leis sin. I dteacht ar mo thuairim, rinne mé meastóireacht ar a shásúla is a cuireadh faisnéis i láthair sna ráitis airgeadais san iomlán freisin. 

Tuairim 

I gcomhlíonadh na treoracha ón Aire Slainte agus Leanaí, ní thugann an Bord na costais i leith teidlíochtaí aoisliúntais ar aird ach amháin de réir mar a thagann siad chun a bheith iníochta. Ní dhéanann an bonn cuntasaíochta seo de reir Caighdeáin Tuairiscithe Airgeadais 17 a éilionn go dtugtar costais den chineál seo ar aird sa bhliain ina dtuilltear na teidlíochtaí. 

Seachas an teip chun costais agus dliteanais aoisliúntais an Bhoird a thabhairt ar aird de réir Caighdeáin Tuairiscithe Airgeadais 17, tugann na ráitis airgeadais léargas fiorcheart, de réir Cleachtais Chuntasaíochta a nGlactar Leis go Coitianta in Éirinn, ar riocht ghnóthaí an Bhoird ag 31 Nollaig 2008 agus ar a ioncam agus ar a chaiteachas don bhliain dar críoch sin. 

Is é mo thuairim go raibh leabhair chuntais chuí coinnithe ag an mBord. Tá na ráitis airgeadais ag teacht leis na leabhair chuntais. 

Gerard Smyth  

Le haghaidh agus thar ceann an Ard-Reachtaire Cuntas agus Ciste  
2 Iúil 2009 

Ráiteas ar Pholasaithe Cuntasaíochta don bhliain dar críoch 31ú Nollaig 2008 

Coinbhinsiún Cuntasaíochta 

Ullmhaíodh na ráitis airgeadais faoin gcoinbhinsiún costais stairiúil agus déanann siad de réir na gcaighdeán cuntasaíochta arna n-eisiúint ag Aire na Sláinte agus na bPáistí. 
Sócmhainní seasta inláimhsithe agus dímheas 

Luaitear sócmhainní seasta ar an gcostas lúide an dímheas 

Cuirtear dímheas ar fáil ar rátaí atá ríofa chun an costas nó an luach lúide luach iarmharach gach sócmhainne a dhíscríobh thar a shaolré fónta ionchasach mar a leanas : 

Fearais do-aistrithe agus feistis 
20% Líne Dhíreach 

Trealamh Oifige                       
20% Líne Dhíreach 

Crua-earra Ríomhaire               
25% Líne Dhíreach 

Bogearra Ríomhaire                 
33% Líne Dhíreach  
Díscríobhtar  crua-earra agus bogearra ríomhaire áirithe le linn bliain na fála. Deontais : Is iad na deontais ioncaim ó Roinn na Sláinte agus na bPáistí na suimeanna a fuarthas don bhliain. Déantar na deontais a úsáidtear chun críocha caipitil a chur siar agus a amúchadh thar an tréimhse chéanna agus a dhímheastar na sócmhainní seasta.  Pinsin : Ar ordú Aire na Sláinte agus na bPáisti ní dhearnadh aon fhoráil  i ndáil le sochair fabhraithe iníoctha i mblianta amach anseo faoi Scéim Aoisliúntais na nGníomhaireachtaí Sláinte Ainmnithe agus a Scéim Céilí agus Páistí. 
Cuirtear ranníocaíochtaí ó fhostaithe atá ina mball den scéim do shochar an chuntais ioncaim agus caiteachais arna fháil. Muirearaítear íocaíochtaí pinsin ar an gcuntas ioncaim agus caiteachais arna n-íoc. 

Deontais Taighde 

Aithnítear deontais taighde sa tréimhse ina dtabhaítear an caiteachas comhfhreagrach agus mínítear iad mar Ioncam Eile.  
Cuntas Ioncaim agus Caiteachais don bhliain dar críoch 31 Nollaig 2008 

	
	2008
	2007

	Ioncam 
	€
	€

	Roinn na Sláinte agus na bPáistí : deontais
	2,987,346
	2,101,195

	Ranníocaíochtaí aoisliúntais
	153,327
	147,318

	Ioncam Staitistiúil
	225
	0

	Ioncam eile
	445,397
	325,390 

	Ioncam iomlán 
	3,586,295
	2,573,903 

	Caiteachas
	
	

	Costais foirne
	2,430,983
	2,170,974

	Costais riaracháin
	914,013
	358,669

	Taisteal agus cothabháil
	83,915
	69,485 

	Caiteachas iomlán
	3,428,911
	2,599,128 

	

	

	


	Farasbarr / (Easnamh) don bhliain 
	157,384
	(25,225) 

	
	
	

	Fuílleach a tugadh ar aghaidh 1ú Eanáir
	63,340
	88,565 

	
	 

	



	Fuílleach a tugadh ar aghaidh 31ú Nollaig 
	220,724
	63.340 


Tá idir bhrabach agus bhris don bhliain tugtha faoi deara ag teacht ar an bhfarasbarr ioncaim thar an gcaiteachas. 
Thar ceann an Bhoird: 

Clár Comhardaithe Chlárlann Náisiúnta Ailse ag 31ú Nollaig 2008
	
	
	
	
	

	
	2008
	2007

	
	
	
	
	

	Sócmhainní seasta 
	
	298,637
	
	71,279

	Sócmhainní reatha 
	
	
	
	

	Féichiúnaithe agus réamhíocaíochtaí 
	117,535
	
	82,308
	

	Airgead sa bhanc agus ar láimh 
	1,338,297
	
	914,318
	

	
	1,455,832
	
	996,626
	

	Fiachaisí reatha
	
	
	
	

	Suimeanna ag dul do U.C.C
	186,035
	
	161,902
	

	Creidiúnaithe eile
	249,656
	
	66,507
	

	Fabhruithe
	64,872
	
	33,367
	

	Deontais a fuarthas roimh ré  
	734,545
	
	671,510
	

	
	1,235,108
	
	933,286
	

	GlanSócmhainní reatha 
	
	220,724
	
	63,340

	Sócmhainní iomlána lúide fiachaisí reatha 
	
	519,361 


	
	134.619

	Maoinithe ag : 
	
	
	
	

	Deontais Chaipitil
	
	298,637
	71,279
	

	Cuntas Ioncaim agus Caiteachais  
	
	220,724
	63,340
	

	
	
	519,361
	134619

Gnó atá ar siúl 

I nDeireadh Fómhair 2008 d’fhógair an tAire Airgeadais go gcumascfaí an Bord um an gClarlann Náisiúnta Ailse le Feidhmeannacht na Seirbhíse Sláinte ag dáta agus ar théarmaí nár socraíodh go cinnte. Idir an dá linn ní mheasann an Bord gur gá aon cheartú ábhartha ar na ráitis airgeadais chun an cinneadh seo a chur san áireamh agus , dá bhrí sin, leantar ar aghaidh ag ullmhú na ráiteas airgeadais ar bhonn gnó atá ar siúl.   
Ceadú na Ráiteas Airgeadais  
Cheadaigh an Bord na ráitis airgeadais ar 22 Bealtaine 2009

